
Fallu pi favuri 

 

'Sti labbra to vulissi avìri ccà cu mia 

pi vasalli e assapurari la dulcizza, 

finissi e cuminciassi arrè 

mi sintissi lu re di li re. 

 

Nun mi stancassi ma di vasalli 

pirchì avi assà ca l'haiu disidiratu, 

li vasassi ora, sta notti finu a dumani  

l'avissi ccà cu mia, nun fussiru luntani. 

 

M'accuntintassi macàri d'avìri lu to 

stampu, ccà, nni stu fogliu di carta,  

nni sta poesia ca a tia staiu scrivennu,  

pi na vasata la testa mi sta alliggirennu. 

 

Cuncedimi nun dicu atru, ma sulu 

chissu, mmodu ca l'avissi sempri 

prisenti, quannu ti vulissi vasari  

taliassi lu stampu pi mi saziari. 

 

Si dici "Unn'avi carni e s'accuntenta  

di lu brodu". Veru è, ma a mia mi basta  

pi carmari st'ardiri chi iu sentu pi tia, 

li to labbra su cchiù duci di sta poesia. 

 

Accuntenta stu disidèriu, 

fallu pi favuri, accussì nun  

ci resta a st'omu nnamuratu, 

lu cori siccu e scunsulatu. 

 

Fallu e fallu prestu 

ti dicu grazii pi stu gestu. 

